
Osiyo xalqaro universiteti dotsenti 

 

Annotatsiya: Mazkur maqolada tanqidiy pedagogika va madaniyatlararo muloqot 

integratsiyasi orqali talabalarda ijtimoiy ongni shakllantirish imkoniyatlari tahlil qilinadi. 

Globalizatsiya va ko‘pkultural sharoitda yashayotgan yosh avlod uchun faqat bilim emas, 

balki madaniy sezgirlik, tanqidiy fikrlash va ijtimoiy mas’uliyat zarurligi asoslanadi. 

Shuningdek, maqolada ushbu yo‘nalishda o‘quv jarayonini tashkil etishning didaktik va 

metodik asoslari, istiqbollari ko‘rib chiqiladi. 

Kalit so‘zlar: tanqidiy pedagogika, madaniyatlararo muloqot, ijtimoiy ong, talabalar, 

madaniy sezgirlik, tolerantlik, ta’lim 

 

Kirish 

Zamonaviy ta’lim jamiyatdagi murakkab ijtimoiy, siyosiy va madaniy jarayonlarga 

bevosita ta’sir ko‘rsatuvchi kuchli ijtimoiy institutga aylanmoqda. Ayniqsa, global dunyoda 

yashayotgan talaba yoshlar o‘zlarining ijtimoiy, madaniy va fuqarolik pozitsiyasini 

shakllantirishi lozim. Bu esa tanqidiy pedagogika va madaniyatlararo muloqot 

yondashuvlarini o‘zaro integratsiyalash orqali amalga oshirilishi mumkin. Tanqidiy 

pedagogika o‘quvchini jamiyatdagi muammolarga befarq bo‘lmagan, faol, tanqidiy 

fikrlovchi shaxs sifatida tarbiyalasa, madaniyatlararo muloqot uni boshqa millat, e’tiqod va 

madaniyat vakillariga nisbatan ochiq va hurmatli bo‘lishga o‘rgatadi. 

Asosiy qism 

Tanqidiy pedagogikaning ijtimoiy ongga ta’siri 

Tanqidiy pedagogika (P. Freire, bell hooks, H. Giroux nazariyalariga tayanib) 

o‘quvchida quyidagi ko‘nikmalarni shakllantirishga yo‘naltirilgan: 

 muammoli fikrlash va savollar qo‘yish; 

 jamiyatdagi ijtimoiy tengsizlik va adolatsizliklarni tan olish; 

 o‘z faoliyatini ijtimoiy manfaatlar bilan bog‘lash; 

 reflektiv yondashuv asosida o‘z pozitsiyasini anglash. 

Bu yondashuv orqali talaba o‘zini faqat bilim oluvchi emas, balki jamiyatda o‘z 

o‘rnini topuvchi, uni o‘zgartiruvchi subyekt sifatida anglaydi. 

Madaniyatlararo muloqotning o‘rni 

Madaniyatlararo muloqot (intercultural communication) bu turli madaniyat, til, 

diniy yoki milliy guruhlar o‘rtasidagi o‘zaro hurmat, anglash va bag‘rikenglik asosida 

shakllangan muloqotdir. Bu yo‘nalish talabalarda: 

 madaniy sezgirlik; 

 boshqa fikr va qadriyatlarga nisbatan bag‘rikenglik; 

 ijtimoiy-gumanistik dunyoqarash; 

 global fuqaro sifatidagi mas’uliyat hissini shakllantiradi. 

Tanqidiy pedagogika va madaniyatlararo muloqot integratsiyasi 

Mazkur ikki yondashuvni birlashtirish orqali quyidagi maqsadlarga erishish 

mumkin: 

 Empatik va tanqidiy fikrlovchi shaxsni shakllantirish – o‘z fikrida sobit, 

ammo boshqalarning pozitsiyasiga ochiq shaxs; 

 Dialogga asoslangan o‘qitish muhitini yaratish – millatlararo, dinlararo, 

dunyoqarashlararo ochiq munozara; 

 Stereotip va kamsituvchilikka qarshi immunitetni shakllantirish – talaba 

tahliliy fikr orqali ijtimoiy manipulyatsiyaga qarshi turadi; 

 Globallashuv sharoitida ijtimoiy moslashuvchanlikni kuchaytirish – 

dunyoqarash doirasi keng, madaniyatlararo kompetensiyaga ega fuqaro. 

Didaktik yondashuvlar 

Quyidagi metodlar integratsiyalashgan yondashuvga mos keladi: 

 Case-stadiy (voqealar tahlili) – muammoli ijtimoiy vaziyatlar orqali fikrlash; 

 Rol o‘yinlari va debatlar – madaniyatlararo pozitsiyalarni tushunish; 

 Reflektiv esse va jurnal yozish – talabaning ichki dunyosi va dunyoqarashini 

tahlil qilish; 

 Simulyatsiya va sahnalashtirish – o‘zaro muloqotni his etish; 

 Xalqaro loyihalarda ishtirok – real madaniy muloqot muhiti yaratish. 

Xulosa 

Tanqidiy pedagogika va madaniyatlararo muloqotni birlashtirgan holda o‘quv 

jarayonini tashkil etish talabalarning ijtimoiy ongini yuksaltirish, ularda bag‘rikenglik, 

fuqarolik mas’uliyati, jamiyatdagi tengsizliklarga nisbatan tanqidiy yondashuvni 

shakllantirishda muhim omil bo‘la oladi. Bu yondashuv orqali ta’lim faqat bilim beruvchi 

emas, balki jamiyatni rivojlantiruvchi kuchga aylanadi. 

